
〈吳曰寡君句踐乏無所使使其下臣種不敢徹聲聞於天王私於下執事曰寡君之師徒不足以辱君矣願以金玉子女賂君之辱請勾踐女女於〉

〈王大夫女女於大夫士女女於士越國之寳器畢從寡君帥越國之衆以從君之師徒唯君左右之。若以越國之士為不可赦也將焚宗廟。係妻孥〉

〈洮金玉於江有帶甲五千人將以致死乃必有偶是以帶甲萬人以事君也無乃即傷君王之所愛乎與其殺是人也寧其得此國也。孰利乎夫荖〉

〈將欲聽與之成詳越語。左傳宣公元年。晉欲求成於秦趙穿曰我侵崇秦急崇必救之吾亦求成焉冬趙穿侵崇秦弗與成襄公三年楚子辛為〉

〈令尹。侵欲於小國陳成公使𡊮。憍如會求成。隱公元年惠公之季年。敗宋師于黄公立而求成焉九月。及宋人盟于宿。始通也。〉取

成〈春秋左傳莊公十四年春諸侯伐宋齊請師于周。夏單伯會之取成于宋而還。注。宋人聽命。諸侯取成而反〉

拜成〈春秋左。傳宣元年。東門裏仲如齊拜成文公三年。衛侯如陳。拜𣈆成也注二年陳俠。為衛請成于𣈆。故徃拜謝。〉教

成〈吳子治兵吳子曰用兵之法教成為先。一人學戰教成十人。十人學戰。教成百人。百人學戰。教成千人。千人學戰。教成萬人。萬人學戰。教〉

〈成三軍。詳兵字。〉武成〈唐柳宗元集請復尊號表五兵不試七德咸宣殊方者知歸負固者率服。此武之成也〉曲成

〈宋韓公安陽集判大名府再任滿乞郡第一表公幹之卧漳濱稍延視息。子牟之居海上。敢忘朝廷。斯惟洪造之曲成。雖盡餘生之曷報。王珪華〉

〈陽集乞退表。推帝仁之廣育。體天造之曲成。聽還印於上臺許殺身於散地。韓淲澗泉日記水火金木土榖惟脩因天與人也。正德利用厚生惟和〉

〈因人而天矣上律天時範圖也。下襲水土。曲成也祖述堯舜。人道也憲章文武。王道也。西漢書地理志曲成。注。有參山萬里沙祠陽丘山沼水所出〉

〈南至沂入海。有鹽官縣名屬東桨郡。〉六成〈小學紺珠始而北出再成而滅商三成而南四成而南國是疆五成而分周公〉

〈左。召公右。六成復綴以崇。綴丁劣反。樂記注。每奏武曲。一終為一成。〉八成〈小學紺珠邦汋。邦賊邦諜。犯邦令。撟邦令〉

〈為邦盗。為邦朋。為邦誣周禮。士師掌士之成。注行事有八篇。聽政音征後以比居。聽師田以簡稽。聽閶里以版圖。聽稱貴以傳〉


〈音附。别。聽禄位以禮命。聽取予以書契。聽賣買以質劑。子隨反。聽出入以要會。同上。以官府之八成經邦治。玉海秋官大司寇。凡諸侯〉

